[bookmark: _Hlk86055217][bookmark: _Hlk86745516]బైబిలు వ్యాఖ్యానము – పదకొండవ మాడ్యుల్: – వ్యక్తుల కొరకు ఆధునిక అనువర్తనము
చర్చా ప్రశ్నలు
ఈ పాఠములో మీకు బాగా నచ్చిన, లేక మీరు ముఖ్యముగా నేర్చుకొనిన విషయము ఏమిటి? మీకు ఎలాంటి ప్రశ్నలు ఉండినవి?
దేవుని వాక్యము మన జీవితాలలో ప్రతి భాగమును ప్రభావితము చేయుటకు ఉద్దేశించబడింది. మీ జీవితములోని ఏ విషయములలో లేఖనములను అనువర్తించు విషయములో మీరు సఫలవంతులైయ్యారు? మీ జీవితములో ఏ విషయములలో మీరు దేవుని వాక్యమును అనువర్తించు విషయములో ఇబ్బందులు ఎదుర్కొంటారు?
పాఠం యొక్క బోధనను పరిగణలోకి తీసుకొని, నిర్గమ. 20:17ను నేడు వ్యక్తులకు ఎలా అనువర్తించగలరు.
పాఠం యొక్క బోధనను పరిగణలోకి తీసుకొని, నిర్గమ. 20:17ను నేడు వ్యక్తులకు ఎలా అనువర్తించగలరు?
మీరు మీ జీవితంలో కొన్ని ఎంపికలను ఎదుర్కొన్నప్పుడు, యేసు తన శిష్యులకు బోధించిన ప్రాధాన్యతలను మీరు అనుసరిస్తారా, లేక కొన్నిసార్లు మీరు లేఖనములోని వివరములను కోల్పోయి, ఉన్నతమైన ఉపదేశములను మరచిపోతారా? మీ జవాబును వివరించండి.
లేఖనములో పైన ఉన్న ఉపదేశములు మరియు క్రింద ఉపదేశములను నేడు మీ పరిచర్య నేపథ్యమునకు మరియు వ్యక్తిగత పరిస్థితులకు మీరు ఎలా అనువర్తిస్తున్నారు?
లేఖనములో ఉన్న తెలియని మరియు సంక్లిష్టమైన బోధనలతో వ్యవహరించు విషయంలో క్రైస్తవ నాయకులు మరియు/లేక ఇతర క్రైస్తవులు మీకు ఎలా సహాయపడ్డారు? కొన్ని నిర్దిష్ట ఉదాహరణలు ఇవ్వండి.
బైబిలు అనువర్తన ప్రక్రియ నియమించబడిన నాయకులు మరియు నమ్మకమైన క్రైస్తవుల సమాజములో జరగాలని దేవుడు రూపొందించాడు అని తెలుసుకొనుట ద్వారా మీరు ఎలాంటి ప్రోత్సాహమును ఆదరణను పొందుతారు?
మనం ఎల్లప్పుడూ ఇతరులతో కలిసి సమాజములో బైబిలు చదవాలా? ఎందుకు లేక ఎందుకు కాదు? మీ అభిప్రాయమునకు మద్దతునిచ్చుటకు కొన్ని ఉదాహరణలను ఇవ్వండి.
లేఖనములను అధ్యయనం చేయునప్పుడు సంఘ నాయకుల మీద అధికముగా ఆధారపడుట మరియు ఒంటరిగా వ్యక్తిగతముగా ఉండు తీవ్రతల మధ్య సమతుల్యతను మనం ఎలా పొందగలము?
సమీక్ష వాక్యము: మీ పూర్ణ హృదయముతో దేవుని ప్రేమించుము, మరియు నిన్ను వలె నీ పోరుగువానిని ప్రేమించుము అను యేసు ఆజ్ఞలను పాటించుట మీరు ఎవరు మరియు మీ పరిస్థితులు ఏమిటి అను విషయముల మీద ఆధారపడియుంటాయి.
సందర్భ పరిశీలన: స్టీవ్ తండ్రి ఒక పాస్టర్, తన జీవితములో చాలా కాలం పాటు తాను కూడా పాస్టర్ కావాలని స్టీవ్ ఆలోచించాడు. ప్రభువును సేవించుటకు అది ఉత్తమమైన మార్గమని అతడు భావించాడు, నిజంగా అలా చేయాలనుకున్నాడు. అయితే అతడు ఎల్లప్పుడూ విజ్ఞానము మీద ఆసక్తి కలిగియుండినాడు కాబట్టి, ఈ నిర్ణయముతో అతడు సతమతమయ్యాడు. అతడు జీవశాస్త్రమును చదివి జీవశాస్త్రజ్ఞుడు కాగోరాడు - ప్రభువును సేవించుటకు విజ్ఞానము మీద అతనికున్న ఆసక్తిని ఉపయోగించాలని కోరాడు. అయితే జీవశాస్త్రము మీద అతనికున్న ఆసక్తి ప్రభువునకు ఇష్టమైన ఆత్మీయ అర్పణ అవుతుంది అనే అవగాహన అతనికి ఏదో ఒక విధంగా కలిగింది. కాలేజీలో, అతడు బైబిలుని ముఖ్య అంశముగా తీసుకొని, తరువాత సెమినరికి వెళ్లుటకు సిద్ధపడ్డాడు. అయితే కాలేజీలో ఒక సంవత్సరం గడిపిన తరువాత, అతడు తన మనస్సు మార్చుకొని, అతి పెద్ద జీవశాస్త్రజ్ఞుడు అగుటకు జీవశాస్త్రమును చదివాడు. అతని గురించి బాగా తెలిసిన తండ్రి అది సరియైన నిర్ణయమని భావించాడు.
సమీక్ష ప్రశ్నలు:
స్టీవ్ ప్రక్రియ మరియు అంతిమ నిర్ణయమును గురించి మీ అభిప్రాయం ఏమిటి?
విజ్ఞానము మీద అతనికున్న ఆసక్తిని ఒక విగ్రహముగా - అనగా, ఒక జీవశాస్త్రజ్ఞుడుగా ఉండుట అతని విలువను తగ్గిస్తుందని అతడు భావిస్తే - చేసిన స్టీవ్ కు మీరు ఏమని సలహా ఇవ్వగలరు?
పాస్టర్ అగుట మీద అతనికున్న ఆసక్తిని ఒక విగ్రహముగా - అనగా, ఒక పాస్టర్ గా ఉండుట అతని విలువను తగ్గిస్తుందని అతడు భావిస్తే - చేసిన స్టీవ్ కు మీరు ఏమని సలహా ఇవ్వగలరు?
అన్నిటి కంటే ఎక్కువగా దేవుని మరియు ఇతరులను ప్రేమించుటకు వెలుపల "మీ హృదయ వాంఛను అనుసరించుట," అన్నిటి కంటే ఎక్కువగా దేవుని మరియు ఇతరులను ప్రేమించుటకు లోపల "మీ హృదయ వాంఛను అనుసరించుట" మధ్య తేడా ఏమిటి?
మీ వరములు ఏమిటి, మీకు ప్రభువు ఏ భావనలను కలిగించియున్నాడని మీరు భావిస్తున్నారు? మీ వరములు, ఆశలు మరియు అనుభవాలను ఉపయోగించు విధముగా దేవుని ప్రేమించమని ఇవ్వబడిన ఆజ్ఞకు మీరు విధేయత చూపుతున్నారా? ఉదాహరణలతో వివరించండి.
క్రియా అభ్యాసములు
మీ వరములు, సామర్థ్యతలు, ఆశలు, నిరీక్షణలు మరియు కలులు ఏమైయున్నవని వారు భావిస్తున్నారో మిమ్మును గురించి తెలిసిన అనేకమందిని అడగండి. వారు చెప్పు విషయములను వ్రాయండి. ఆ జాబితాను ఇతర ప్రజలతో పోల్చండి. మీరు సామాన్యముగా ఏమి చూస్తున్నారు? మీకు ఆశ్చర్యము కలిగించునది ఏమైనా మీరు చూస్తున్నారా? మీరు ఆశించినది ఏమైనా ఉందా?
మీ వ్యక్తిత్వ లక్షణములుగా వారు ఏమి చూస్తున్నారో అదే ప్రజలను అడగండి. వీలైతే, వ్యక్తిత్వ "పరీక్ష" చేయండి. ఇంటర్నెట్ లో ఉచిత వ్యక్తిత్వ సూచకములు చాలా ఉన్నాయి. మీ స్నేహితులు మరియు మీకు తెలిసినవారి కంటే భిన్నముగా దేవుడు మిమ్మును ఎలా చేశాడు?
ఎంత వరకు మీరు మీ వరములను ఉపయోగించుటను వారు చూస్తారో అదే ప్రజలను అడగండి. వారి జవాబులను వ్రాయండి. మీరు దేవుని మరియు ఇతరులను ప్రేమించుటకు అన్వేషించుచుండగా వారి జవాబులను ధ్యానిస్తూ, మీరు మీ వరములను పూర్తిగా ఉపయోగిస్తున్నారో లేదో తెలుసుకొనుటకు ప్రార్థించండి.
మీరు మీ వరములను ఎలా ఉపయోగిస్తున్నట్లు వారు చూస్తున్నారో అదే ప్రజలను అడగండి. మీరు మంచిగా కనిపించునట్లు చేయుటకు వారిని వాడుకుంటున్నారా? దేవుని యెడల, ఇతరుల పట్ల మీకున్న ప్రేమను వ్యక్తపరచుటకు మీరు వాటిని ఉపయోగిస్తారా? వారిని ఉదాహరణలను ఇవ్వమని అడగండి.
